
Letake Iyake
Jemes

Le Rorori
Utu 1viva

Letake iyake ghararorori iye Jemes. Jemes
iyava 1 roriya letake iyake ma amalaghiniye
ghalinaema gharaghambi. Jemesike iyake
Jisas ghaghae regha na amalaghiniye ekele-
siya Jerusalem va gharandeviva. (Hu thuweya
Vakatha 15:13 na 21:17-18). Ma ra ghareghare
wagiyawe, ko mbwatava Jisas le mare e ghereiye,
theghathegha hoiwo o ghweto vama iko amba
Jemes 1 roriya letake iyake.

Jemes va 1 roriya letake iyake na i
variye wengiya ralogywelonweghathi Jiu
gharighariniye. Thiye Jiu gharighariniye lemoyo
mava thiya yaku Jiu e lenji valivanga. Mbana
me vivako orumburumbunji thi raka iteta
lenji valivangako gaithi kaiwae, iya kaiwae
Jiu lemoyo va vethiya tabo e vanautuma na
vanautuma e tinenji. Na tembe ngoreiyeva,
Sitiven le mare e ghereiye, raloywelonweghathi
va inanji Jerusalem thi raka iteta Jerusalem,
kaiwae Jiu lenji kururu lenji randeviva
thi vakatha viri weygi (Vakatha 8:1). Jiu
gharighariniye pgoranjiyako iyava Jemes i
variya letake iyake weygi.

1 Ghino Jemes, Loi le rakakaiwo na tembe
fngoreiyeva Giya Jisas Krais, ya roriya letake

iyake na ya variye wenga, ghemi Jiu thavala hu

ghambugha Loi ghathanavu na hu mebobwari e

vanautuma regha na regha e yambaneke laghiye.
Ya mwaewo wernga.

Vuyowo na mando utuninji

2 Lo bodaboda, mbana ne hu vaidiya tomethi
vuyowo, mbema weimi enge lemi warari.

3 Wo hu renuwanakiki mbaga ne hu vaidiya
vuyowo na lemi logweghathi i vurigheghe
kivwalangiya mandoko thiyoko ne i vatada
ghatanaghathi e yawalimina.

4 Lemi ghatanaghathi mbe i vurigheghe vara
mbanake wolaghiye e yawalimina na i vakatha
ghamithanavu i rumwaru moli, mbala ma
thanavu rumwaru regha i ghenethavwi wegga.

5 Ko thongo ghemina regha le thimba i
kwarawe, valikaiwae 1 nango weya Loi na
1 giyawe, kaiwae Loi iye ragiyabwagabwaga
gharigharike taulaghike weinda. Na mane i giya
weiye ghamimonjina.

6 Ko iyemaenge loloko iyako wo i nafgo weiye
le lonweghathi na thava i numoghegheiwo, kai-
wae thela weiye le numoghegheiwo iye ngoreiya
bagodu e njighiko, ndewendeweko i u na i
renjawe na bagoduko tembe i renawe.

7 Lolo ngorako thava i renuwana ne i vaidiya
bigi regha weya Giya,

8 kaiwae le renuwana ghavwalaiwo na le
vakathako ma i ghareghare gharumwaru.

9 Thela i lonweghathi na ma ele bigibigi,
nuwae i loghe, kaiwae iye idae i laghiye Loi e
marae.

10 Thela le bigibigi i ghanagha valikaiwae
nuwae i loghe mbana Loi ne i wonjona idae.
Kaiwae ravwenyevwenye tene i mare i iteta le
vwenyevwenyeko ngoreiya nana vunyenyeuye
ma ghambana molao kaero i mareva.

11 Varae i yovoro na i mbile, dayaghawae le
vurigheghe kaiwae i vakatha nanako i mare
na vunyenyeuye i dobu na ghayamoyamoma
thovuye iko. Iyake ngoreiya thela i
vwenyevwenye, mbara ambane e yawayawaliye
na mbe 1 vakavakatha le kaiwoniye
vwenyevwenyeko kaero i mare.

12 Thela 1 vaidingiya vuyowo na i
ghatanaghathi, Loi ne gharewe. Kaiwae
mbaya ne i ghatagaghathi na i kivwalaygiya
ghamandoko, iya modae ne i vaidiya yawali
memeghabananiye. Yawalike iyake Loi va i
dagerawe werngiya thavala thi gharethovuwe.

13 Thongo lolo regha i vaidiya tanathetha,
thava ina ghatanathethako iyako i mena weya
Loi. Kaiwae mane tanathetha gharavakatha i
vatanathethana Loi na i vakatha thari, na Loi
mane i vatanathethana lolo regha.

14 Ko lolo i vaidiya ghatanathetha mbana le
renuwarnako raithari nuwaiya moli, i vanygu na
1 wonawe.

15 Mbapa i ghambu ghathariko iyako, une i
yomara kaero i vakatha thari. Na thongo mbe i
vakavakatha vara thariko iyako yawaliye kaero
1 mare moli.

16 Lo bodaboda valigharegharengu, tha bigi
regha i wo nuwami.

17 Bigibigike wolaghiye thovuthovuye na
ma e ghanjithari, thi mena e buruburu.
Mwaeworngike thiyake thi mena weya Loi.
Amalaghiniye buruburu manjamanjalawae e
lughawoghawoko ghanjiravakatha. Iye ma
mbarya regha ne i viva ghathanavu, ma fgoreiye
bigi regha ngalingaliya, mbaya regha molao na
mbarna regha ubotu.

18 Loi va i woraweya le renuwapa na i
vakathainda ra wo yawali togha kaiwae ra
ghambugha toto emunjoru. Va i vakatha iyake
mbala bigibigiko wolaghiye va 1 vakathako e
tinenji ghinda ngoranda wabwi iviva thi mban
ghauloulo kaiwae na thi vabobomana weya Loi.

Ra lonweya Loi ghalinae na ra vakatha
ngoreiye

19 Lo bodaboda valigharegharengu, hu
renuwarnakikiya iyake: ghemi regha na regha
wo hu maya e vandeye, ko tha hu maya na hu
utuutu viva. Tha hu maya e gharegaithi,

20 kaiwae lolo le gharegaithi ma i vakatha
thanavu i rumwaru ygoreiya Loi le renuwarna.

21 Tya kaiwae hu viyathupgiya thanavu
raraithari na tharingi iya thi rakarakarangina,
na weiye lemi gharenja hu wo Loi le utu.
Utuke iyake Loi kaerova i kabu e gharemina
na valikaiwae i vamoruryga.

22 Ko thava huna mbema hu vandeye enge Loi
ghalinae, mbe hu vakatha ngoreiye. Thongo
ma hu vakatha ngoreiye tembe hu yarongava
ghamimberegha.

23 Kaiwae thongo lolo regha mbema i logywe
enge Loi le utu na ma i vakatha ngoreiye, iye
ngoreiya i wo kanukanu na i thuweya ghamwae;

24 mbana i iteta kanukanuko na i wa
kaero i renuwana vaghalaweva ngoronga me
ghayamoyamoma.

25 Ko iyemaenqge loloko iya i vaona Loi le utu-
utu iya i rumwaru na i unurakayathu gharighari,
na i rerenuwara kaiwae, na thava i lonywe enge
utuutuko iyako na i renuwarna vaghalawe, ko iye
i tabona le utuutuko gharavakatha — ne 1 vaidi
ghathovuye le vakavakathako kaiwae.

26 Thongo lolo regha ina iye i kururu emunjoru
ko ma i njimbukiki wagiyaweya mamiye, tembe
i yarova ghamberegha na le kururu i tabo bigi
bwagabwaga.

27 Kururu thovuye moli na ma e ghathari
Loi Ramanda e marae ngoreiya iyake: i njim-
bukikingiya ngama theghetheghe na wambwi-
wambwi e ghanjivuyowo tine na i njimbukikiya
ghamberegha yawaliye na thava yambaneke
thanavuniye raraithari thi vambighiya.

2

Ravwenyevwenye na mbinyembinyengu utun-
inji

1 Lo bodaboda, ghemi kaero hu
lonpweghathigha Giya Jisas Krais, iye
vwenyevwenye gha Giya, na thava hu munjeva
hu yavwatata wanarggiya thavala e idaidanji
na ma hu yavwatata wanaggi thavala ma e
idaidanji.

2 Thongo amala regha nimae ghavathevathe
gol na i njimbo kwama thovuye weiye mbinyem-
binyengu regha ghakwama mamathethe, thi ru
e lemi niva tine,

3 na hu yavwatatawana amalako iya ghagha-
vathako thovuye na hu dagewe huna, “U mena
u yaku e ghamba yakuke thovuye,” ko hu dage
weya mbinyembinyernguko hunpa, “U ndeghathi
ghena,” o “U yaku e vwarana elo ghamba yakuke
ghadidiye.”

4 Thonygo hu vakatha ngoreiyako, kaero hu
vakatha wabwi 1 ghanagha e tinemina, na lemi
mbarona iya hu rejanawe na hu ghatha lolowe

kamwathi raithari.
5> Lo bodaboda valigharegharenygu, wo hu

vandene: Loi kaerova i tuthingiya mbinyem-
binyengu e yambaneke na thi vwenyevwenye
e lonweghathi na ne thi ru ele ghamba mbaro
tine, iyava 1 dagerawe wengiya thavala thi
gharethovuwe.

6 Ko iyemaenge ghemi hu vakatha
mbinyembinyenygu na 1 monjina. Ko
ravwenyevwwenyeko mbe thiye eynge iya thi
giya vuyowo e ghemi na thi vanguynga na thi
vangurawernga e kot?

7 Ko mbe thiye enge iya thi utuvathari Krais
idaeke thovuye? Idake iyake Loi vama i ren na i
worawe werga, kaiwae ghemi inami weya Krais.

8 Thongo emunjoru hu ghambugha Loi le
mbaro pygoreiya Buk Boboma 1 woraggiya,
ina, “U gharethovu weya ghanu pgoreiya u
gharethovu wenge ghanimbereghana,” iyake hu

2:8 Liv 19:18

vakatha kamwathi thovuye.

9 Ko thongo u vyavwatata wanangiya
gharighari yngoreiya ghanjiyamoyamo na lenji
laghilaghiye kaero hu vakatha thari na mbaro
kaero i vaidinga ghemi mbaro ghararaka.

10 Kaiwae thongo lolo regha i ghambungiya
mbaroke wolaghiye nairaka regha, iye ngoreiya
lolo 1 raka mbaroke wolaghiye.

11 Loi iga, “Tha u yathima,” na tembe inava,
“Tha u gabo.” Thoyngo ma u yathima ko iye-
maenge u gabo, ghen kaero u tabona mbaro
ghararaka.

12 Toto thovuye iya mbaroniye ne i rakay-
athuinda. = Mbaroke iyake e tine Loi ne 1
tuthindawe, ra ghambu o nandere. Iya kaiwae
ghalinanda na la vakatha ra njimbukikingi.

13 Kaiwae thelolo ma i ghareviri wanagngi
ghaune, Loi mane i ghareviriwe mbana ne ve
kotiwe na i tuthiya ghathanavu. Ko thelolo i
ghareviri werngiya ghaune le kot ne vethovuye
weya Lol

Lonweghathi weiye vakatha thovuye utuniye

14 Ngoronga ghathovuye, lo bodaboda, thongo
lolo regha ina i lonweghathigha Jisas Krais, ko
iyemaenge le vakathako ma i vamboromboro
le lonweghathiko? Longweghathi ngoreiyako
valikaiwae ne i vamora yawaliye?

15 Thongo ghaghanda o lounda regha ma e
ghakwama na ma e ghae,

16 na ghemi regha i dagewe ina, “E-eu!
Weimi Loi! U njimbo kwama na riwana i

2:11 Ray 20:14; Mba 5:18; Rar) 20:13; Mba 5:17

dayagha, na u ghaninga na ngamoina i riyevan-
jara.” Ngoronga ghathovuyako, thongo ma u
ndegiyawe mun riwaeko ghathalavu kaiwae?

17 Iyake ngoreiya thongo lolo regha
i logyweghathi na ma weiye le vakatha
thovuye, kaiwae mbe ghamberegha enge le
lonweghathiko iyako maremareniye.

18 Ko mbwata lolo regha ne i dage wengo ina,
“Ghen, mbe e len loyweghathi, na ghino mbe
elo vakatha thovuye.” Ne ya gonjoghawe na
yaya, “U vatomwe e ghino len lonweghathi ma
weilye len vakatha thovuye. Ma valikaiwae u
vaemunjoruna len lonweghathina. Ko ghino, lo
lonweghathi ya vaemunjoruna e ghen weiye lo
vakatha thovuye.”

19 Ngoreiye, u lonpweghathi Loi iye
ghamberegha moli. I thovuye! Ko u
renuwarnakiki, = othembe nyao raraithari
tembe thi lonweghathiva — i vakathangi thi
gharelaghilaghi na thi mararu na riwanji i
vindo.

20 Unouna ghen. Thare nuwaniya ya vae-
munjoruna e ghen, logpweghathi ma weiye
ghavakatha ma e ghathovuye?

21 Buda kaiwae Loi va i
wovarumwarumwarunga rumbunda Eibraham?
Le vakatha kaiwae! Mbana va i wo nariye
Aisake na i worawe e ghamba vowo na i munje
i vowo weya Loi.

22 Kaero hu ghareghare! Le lonweghathi
weiye le vakatha thi kaiwo na regha na le
vakathako i vaemunjoruya le lonweghathiko.

23 Iyake i vamboromborona Buk
Boboma le utu, ina, “Eibraham 1
lonweghathigha Loi na le logweghathiko
kaiwae Lol i wovarumwarumwaruya na ina
ghavaygavanga.”

24 Kaero hu  ghareghare, Loi i
wovarumwarumwaruna lolo ma mbe le
lonweghathi enge kaiwae, nandere, ko kaiwae i
vakaiwona le lonweghathiko.

25 Vambe ngoreiyeva Reihab, elaghiniye ray-
athiyathima. Loi va i wovarumwarumwaruga le
vakatha kaiwae, kaiwae Josuwa va i variyengiya
rakelakela na elaghiniye i vanguthuwelengi ele
ngolo. Vama 1 variyengi na thi renpava e
kamwathi regha.

26 Kaero ra ghareghare thongo riwandake ma
yawali inawe 1 mare. Iyake ngoreiya, thoyngo
mbema lonweghathi enyge na ma weiye vakatha
thovuye, iyake maremareniye.

3

Maminda le kaiwo

1 Lo bodaboda, thava hu ghanagha hu tabo na
ravavaghare wo ekelesiya e tine kaiwae kaero hu
ghareghare, mbaya Loi ne i ghatha taulaghike
ghinda ghandathanavu, ghinda ravavaghare
ghandathanavu ne i ghathavakathainda.

2Taulaghike ghinda kamwathi i ghanagha moli
ra gothavwi. Ko thongo lolo regha ma mbanga
regha i gothavwi ele utu iye lolo thovuye moli,

2:23 Righ 15:6

na valikaiwae i mbarona wagiyaweya riwaeko
laghiye.

3 Mbana nuwandaiya ra vakatha hos na i
ghambugha la renuwana, ra liraweya thiyo
nasiye e ghae. Iyake ne i vakatha hosiko
othembe thetheghan laghiye na ra mbarona nai
ghambugha la renuwarna.

4Wo hu renuwanava warnga kaiwanji. Thiye
bigibigi laghilaghiye moli na ndewendewe
vurigheghe i uvewoyngi. Othembe ghaeghaulu
nasiye moli rauluulu i ulugjawe na i repa
ngoreiye le renuwal]ako nuwaiya i renawe.

5> Tembe ngoreiyeva maminda. Riwandake
nginauye nasiyeniye regha. Valikaiwae tem-
bene i wovorevorena ghamberegha na ina
valikaiwae i vakathangiya bigibigi laghilaghiye.
Ma hu renuwana enge ndighe une nasiye moli,
valikaiwae i ra valaweya njamnjam vuvura na i

ndavao. . .
6 Maminda iye ngoreiya ndighe. Riwandake

nginauye regha na iye ngoreiya yambaneke,
thari i riyevanjara. I yaku e riwandake na i
vambighiya riwandake laghiye. Mamindake i
rumbwa ghandandighe na ndigheniye i mena
Gehena iya i vakowana yawalindake.

7Thetheghanike wolaghiye e njamnjam na ma
thi yoyo, thetheghan thi li e gharenji vwatae na
borogi nanji e njighiko, gharighari valikaiwanji
thi vaudangi na kaerova thi vakatha ngoreiye.

8 Ko ma lolo regha valikaiwae i vauda mamiye.
Maminda iye thari gharavakatha na mane ra
dageteniwe na mamateke wolaghiye thi riyevan-
jara.

9 E mamindake ra tarawena Loi, ghanda Giya
na Ramanda, na e mamindake tembe ra utu-
vathari werngiya ghandaune vavana, thiye Loi
le vakavakatha na ghanjiyamoyamo ngoreiya
amalaghiniye.

10 Dage tarawa na utu raraithari lenji ghamba
rangi mbe regha enge ghaenda. Lo bodaboda,
tha mbala ra vakatha ngoreiyako.

11 Thare mbana regha mbwa ghaminae
thovuye na mbwa ghaminae raithari thi voru-
rangi e mborowou regha?

12 Lo bodaboda, tembe ygoreiyeva, mbathi
mane i rau na une fygoreiya mbele, na kopi i rau
na une fgoreiya mbathi. Na tembe ygoreiyeva
mbwamunumu mane vo gudu e njighi.

Thimba i mena e buruburu

13 Thela i thimba na le ghareghare i laghiye ina
e tinemina? Valikaiwae e ghathanavu thovuye
1 vaemunjoruna weiye le vakatha thovuye na
le yakuyaku ghayamoyamo ngoreiya lolo i
gharenja na i thimba le yakuyaku.
14 Ko thongo yamwakabu na kurakura ina e
gharemina, tha hu wovorevorena na hu roro
emunjoruko.
15 Renuwanake ngorake ma i mena e buruburu.
I mena e yambaneke, i menawe thiye ma Loi Une
ina weyggi, na i menawe Seitan.
16 Kaiwae thongo yamwakabu na kurakura i
yaku weinda, tagaviyaviya ne i yomara na
tharike wolaghiye thi rakarakarangi.

17 Ko thonygo ra wo thimba i mena e buruburu
iviva moli gharenda i kakaleva. Thanavuke

thiyake ina weinda; ra yaku na ghamwanda
vanaora weindangiya ghandauna, ra rouda
wengiya ghandaune, ra wovatha ghandaune
ghalinanji; na ghareviri na vakatha thovuye i
riyevanjara yawalinda; ma mbe ra gharethovu
wengi enge wabwi vavana na wabwi vavana
ra boteworngi, na ma ra utu bigi regha na ra
vakatha bigi reghava.

18 Thoygo ra yaku na ghamwanda vanaora
weindangiya ghandaune, iyake une la vakatha
thovuye.

4

Tha ra vatomweinda weya yambaneke
yawaliye

1 Buda kaiwae gaithi na dageghatuthi
thi yoyomara e lemi wabwina tine? Lemi
rerenuwarnana raraithari inanji e tinemina,
thi gaithiwana e ghemi, na thi rovurigheghe e
tinemina na thi vakathaypa hu vakatha bigibigi
raraithari iya nuwamina nuwaiya.

2 Nuwamina nuwaiya bigi regha, ko ma
valikaiwami hu wo. Hu tagavamare na hu mar-
alogheloghena bigi regha, ko ma valikaiwami hu
wo. Hu dageghatuthi na hu gaithi. Bigibigina
iya nuwamiyana ma nanji werjga kaiwae ma hu
nango weya Loi.

3 Mbema hu nango weya Loi kaiwanji, ko
iyemaenge ma 1 giya wenga kaiwae lemi
renuwanana ma i rumwaru. E nuwamina mbe
nuwamiya enge hu vakaiwonargiya bigibigiko
thiyako mbe ghemi ghamithovuye kaiwae.

4 Ghemi ngoramiya wevo rayathiyathima!
Thare hu ghareghare thela thoygo nuwae i
ghango weya yambaneke kamwathiniye kaero
i thighiyawana Loi. Iya kaiwae thela nuwae
kaero i ghango weya yambaneke kamwathiniye
iye kaero i tabo Loi ghathighiya.

> Thare hu rerenuwana Buk Boboma le utuutu
ma ele righe, iya inake, “Lol nuwaeko nuwaiya
moli uneke va i vakatha na i yaku e tinendake.”

6 Ko iyemaenge kaiwae Loi ghare i laghiye
moli weinda, iya kaiwae Buk Boboma ina,
“Thavala thi nemo Loi ma i warari kaiwanji,
ko ghare wengi enge thavala ghanjithanavu i
ghenenja.”

7Iya kaiwae hu vatomwernga ghamimberegha
weya Loi. Hu vurigheghe na hu gaithiwana
Seitan ambane i vo itetenanga.

8 Hu raka mena Loi e vasiwae na amalaghiniye
i ghaona e vasiwami. Ghemi thari gharavakatha
hu thavwiyathungiya mbighina e nimamina.
Ghemi iya nuwamina ghavwalaiwo hu utu-
rangiya lemi renuwarna raraithari e gharemina.

9 Valikaiwae gharemi i viri, hu nuwathari
na hu randa. Hu viva lemi vavirina i wa e
nuwathari na lemi wararina i wa e nuwathari
laghiye moli.

10 Hu gharenja e gharemina weya Giya Loi na
iye tene i wovorenanga.

11 Lo Dbodaboda, tha hu veutuvathari
wenga. Thongo thela i utuvathari weya le
valiralonwelonyweghathi o i wovatharitharina,
iye kaero i utuvathari weya Loi le mbaro na i

4:6 Vav 3:34

wovatharitharina. Thoygo u wovatharitharina
Loi le mbaro, ma u ghambu mbaroko iyako ko
iyemaenge hu renuwana hu yaku mbaroko e
ghereiye.

12 Loi mbe ghamberegha enge mbaro

gharagiya na kot gharavakatha. Iye
ghamberegha valikaiwae 1 vamora lolo
na 1 vakowana. Ko thela ghena iya u

wovatharitharina ghanuna?

Tha hu wovorevorenanga

13 Wo hu vandenengo, ghemi iya hunake,
“Noroke o evole ne wo raka e ghembathan na wo
voya yakuwe theghathegha umbwara na vokune
na wo vavakunepangiya lama bigibigi na wo
vakatha lama mani laghiye.”

14 Huna ngoreiyako, ko iyemaenge ma hu
ghareghare budakai ne i yomara evole. Kaiwae
yawalimina ngoreiya rygorngama, mbara nasiye
ra vaidi na ma mbana molao kaero nandereva.

15 Mbala huyaenge ngorake, “Thongo Giya le
renuwara rjgoreiye na mbe e yawayawalime ne
wo vakatha iyake o iyako.”

16 Jyemaenge weimi lemi nemo hu
wovorevorenanga lemi vakavakathana
kaiwanji. Wovorevorena ngoranjiyako i thari

moli. )
17 Iyemaenge, thela i ghareghare thanavu

thovuye ghavakatha ko iyemaernge ma i vakatha,
loloko iyako kaero i vakatha thari.

S

Ravwenyevwenye na ghanjivuyowo utuniye

1 Ghemi ravwenyevwenye, wo  hu
vandeyengo! Valikaiwae hu randa na ghalinami
laghiye kaiwae ne hu vaidingiya vuyowo
laghiye.

2 Lemi bigibigina thiyena ne thi thari, na
ghamikwamarngina i vwatha na i mateniten.

3 Lemi gol na silva iyava hu bigivathavathana
thi vwatha na mbana ne kot amba vwathako
iyako i govambwara lemi tharingina, na iyake
ne i ndanga ngoreiye ndighema i nda umbwa.
Mbapya le ghambako kaero ma bwagabwaga na
ghemi amba hu bigibigivatha lemi bigibigi.

4 Mava hu vamodo lemi rakakaiwo. Thiye va

thi uloulo na thi vathe e lemi umauma. Wo
hu vandene lenji rapivethoko. Thi kula na

ghalinanji laghiye moli na Loi Ramevoro Moli
kaero i lonwe.

5 Lemi yakuyaku e yambaneke bigibigike
thovuthovuye wolaghiye i riyevanjaranga, na
hu warari. Hu ghan tabotabo, ko iyemaenge
ghamimbana gabo kaero i vutha.

6 Va hu wovatharitharina na hu vona
gharighari rumwarumwaruniye ghanji na
hupa na thi mare. Ko iyemaenge mava thi
thighiyawana e ghemi.

Vuyowo ghaghatanaghathi

7 Lo bodaboda, hu rouda na hu roroghagha
ghaghada Giya le njoghama. Ngoreiya
rakakaiwo e uma i rouda na i roghagha kabu na
uloulo ghanjiuye na ghaninga thovuye i mbuthu,
le umako une.

8 Ghemi tembe ngoreiyeva. Hu rouda na hu
roroghagha weimi lemi gharematuwa, kaiwae
Giya le njoghama maiyavara.

9 Lo bodaboda, tha hu veghathambothambo
wenga, kaiwae thorgo hu vakatha yngoreiyako,
Giya ne i vanivananga. Kot gharavakatha kaero
i vurithainda, mbana nasiye i vutha.

10 Ghamba thuwathuwa, lo bodaboda, Loi
ghalinae gharautu me vivako. Thiye va thi rouda
mbana thi ghatagaghathigha vuyowo na thi utu
Giya Loi e idae.

11 Kaero hu ghareghare gharighari va thi
ghatanaghathigha vuyowo ra rerenuwara thiye
e ghanjithovuye kaiwae. Kaero hu lonweya Job
le ghatanaghathi utuutuniye na hu ghareghare
le ghatagaghathi ele ghambako Loi i mwae-
wowe, kaiwae Loi iye ghareviri na mwaewo i
riyevanjara.

12 Ko iyemaenge, lo bodaboda, bigi laghiye
moli regha iyake. Mbagna ne hu vakatha lemi
dagerawe, tha mbayga regha hu tholo na huna
buruburu, “Ya tholo leke yavoroke,” o hupa
yambaneke “Ya tholo leke bodeke,” o hu unova
bigi regha idae. Ma huga enge, “O yngoreiye,”
thonygo emunjoru, o “Aa nandere,” thonygo nan-
dere, mbala Loi ma i lithi e ghemi.

Nango ghambweghambwera kaiwanji
13 Thare regha e tinemina e ghavuyowo?
Valikaiwae 1 nargo weya Loi thalavu kaiwae.

Thare regha 1 warari? Valikaiwae i wothu
tarawa. . _ '
14 Thare regha e tinemina i ghambwera?

Valikaiwae i kula wergiya ekelesiya ghagiyagiya

thi mena thi naggo kaiwae, na Giya e idae thi
vaghana bunama e riwae.

15 Thongo lenji nango weiye lenji
lonweghathi, Giya ne i vamoru na i
vanguthuweiru. Na thoygo ele thari Loi ne

I numoten. ) i .
16 Tya kaiwae hu veworangiya lemi thari

wernga na hu venango kaiwami mbala riwami
i thovuye. Lolo ghathanavu thovuye le nango e
ghamighaminae.

17 Tlaija va lolo, ygora ma ghindakeni. Va
1 naggo vurigheghe weya Loi na mbala thava
1 uye, na le naypggoko kaiwae theghathegha
umboto na vangothiye mava i ndeuye mun e
yambaneke.

18 Va mbaga reghava i nango amba uye i nja na
ghaninga thiya mbuthu e umauma tinetinenji.

19 Lo bodaboda, thongo lolo regha e tinemina
1 roiteta toto emunjoru, na ghamuna regha e
tinemina i vangunjogha na i vatomwe weya
yawali ghakamwathi emunjoruwe,

20 hu renuwanakikiya iyake: thelolothan
thongo i vaggunjogha thari gharavakatha regha
ele thari tine, kaero 1 vamora loloko iyako
yawaliye mare moli e tine, na thariko ghar-
avakatha iyako le thariko wolaghiye Loi i nu-
moteningi.

